
Xa o dicia Octavio Paz: o poeta lirico es-
tablece un didlogo co mundo; nese dialogo
hai duas situacions extremas: unha, de soi-
dade; outra,de comunén. O poeta sempre
tenta comungar, religarse co obxecto da
paixon que sente: a amada, Deus, a nature-
za,a stia propria anima...Mais, nese proceso
de reunién, sempre vai camino ao desco-
necido ou,melloyinevitabelmente, pasa po-
lo desconecido para chegar,tamén dun
modo inexorabel,ao desconecido.Poriso o
seu final acaba sendo a blasfemia ou a co-
munon, o insulto ou a liturxia. No segundo
caso pola identificacién co obxecto con-
templado; no primeiro, pola radical com-
probacion da stia imposibilidade. Neste
sentido, 0 labor poético e o mistico coinci-
den na stia ansia por se vincular & plenitu-
de,por se disolver nese misterio insondabel
do outro que vai alén da propria personali-
dade.

Algo disto achamos na obra de Uxio No-
voneyra, especialmente no ben cofiecido
Os eidos. O libro do Courel.O escritor obser-
va a combustion dunha pequena fogueira,
amateria incandescente que arde e se tran-
forma en negro vapor,en calor que se ex-
pande, entén exclama:“Eu a ollar pro lu-
me/i o lume a ollarme./O lume sin quei-
marme/fai de min fume..”

O poeta transforma a stia experiencia,a
contemplacion das labaradas, en expre-
sion: palabra que comunica o seu estado
aténito. Eis a diferenza esencial entre o mis-
tico e 0 poeta: 0 mistico revela o seu mergu-
llo no absoluto; a poesia é a stia expresion
ou a descarnada tentativa de o expresar. De
ai que o mistico tenda ao silencio e o poeta
& palabra. O verbo do artista mana do acto
que a experiencia deposita no seu ser que
se diltie en todo para non ser nada:“Esta tar-
de 0 aire é meu amigo./Voume sumindo su-
mindo./Si o aire quer/chegarein a non ser
ninguén”

Ou, dito doutra maneira,se o creador
quer ser todo debe chegar a ser nada, se
quer sentir como todos debe chegar a ser
ninguén. O vislumbre desta certeza nace
de percibir o vento,a brisa,o ar que se mo-
biliza e abraza o corpo todo,a mente que
comeza a intuir novas estranas verdades.
Despois do desencadeante do primeiro
deslumbramento, o lume, sentimos o se-
gundo,o arA auga,cando descende das nu-
bes,acaba sendo o terceiro elemento que
perturbador:“Cai a choiva que dé sono/no
quedo seran dos prados/i eu cravo enviso

os meus ollos/sin ver o que estoun ollando”

Aqui temos o esquecemento de un pro-
prio a través da mirada do chover O cuarto
elemento que advén é o reverso da luz: a
sombra, 0 enigma tan querido de Rosalia
de Castro:“Quen na outa tarde/anduvo a
catar o aire/sabe que a sombra é mais/que
unha lene escuridade’

A paisaxe é espello do que somos e do
que non somos,do que chegaremos a ser
(herba que medra nos dedos e nos ollos
dos mortos).A natureza conteno todo: con-
tennos a nés e ese misterio mais intenso

A paisaxe é o espello daquilo
que somos e tamén daquilo
que non somos

que vai no profundo das veas e no fondo
do noso pensar: o tempo. Fronte a el estd a
nosa identidade,o noso corpo que somos e
aherba que seremos,a auga que é o tempo
que nos leva, o rio que € o corpo da auga
que pasa e que Non cesa, que pasa e que
non cesa



